
3472/2 MATEMATIK TAMBAHAN KERTAS 2

1.0 INSTRUMEN PENTAKSIRAN

Kod Mata Pelajaran : 3472/2
Bentuk Ujian : Ujian Subjektif
Markah Penuh : 100 markah
Masa : 2 jam 30 minit

1.1 REKA BENTUK INSTRUMEN PENTAKSIRAN

Kertas ini mengandungi 3 bahagian iaitu Bahagian A, Bahagian B dan
Bahagian C.

Bahagian A: Terdapat 7 soalan dalam bahagian ini dengan jumlah markah
sebanyak 50 markah. Calon wajib menjawab semua soalan.

Bahagian B: Terdapat 4 soalan dalam bahagian ini. Calon hanya perlu
menjawab 3 soalan bagi bahagian ini. Markah bagi setiap soalan
ialah 10 markah. Jumlah maksimum bagi bahagian ini ialah 30
markah.

Bahagian C: Terdapat 4 soalan dalam bahagian ini. Calon perlu menjawab 2
soalan bagi bahagian ini. Markah bagi setiap soalan ialah 10
markah. Jumlah skor maksimum bagi bahagian ini ialah 20
markah.

2.0 PRESTASI CALON

2.1 PRESTASI CALON BAHAGIAN A

2.1.1 Prestasi Keseluruhan
Secara keseluruhannya, prestasi calon adalah pada tahap

sederhana. Calon dapat menunjukkan prestasi yang baik bagi

soalan-soalan rutin seperti tajuk Sistem Persamaan dan

sebahagian daripada soalan Fungsi dan Vektor, berbanding

dengan soalan Kemahiran Berfikir Aras Tinggi (KBAT) (Bukan

Rutin) daripada tajuk Indeks, Surd & Logaritma dan Pengamiran.

2.1.2 PRESTASI MENGIKUT KUMPULAN CALON

Kumpulan Prestasi Tinggi
Prestasi calon berada pada tahap baik. Calon memahami soalan

yang dikemukakan, menggunakan rumus, kaedah dan konsep

yang betul bagi menyelesaikan masalah dengan langkah kerja

yang kemas dan tepat. Langkah kerja yang diberikan adalah

tersusun dan sistematik.

Calon mempunyai pengetahuan yang baik dan kemahiran

mengaplikasi dalam mata pelajaran Matematik Tambahan.

Jawapan yang diberikan sesuai dengan kehendak soalan dan

jawapan akhir untuk setiap soalan adalah tepat.

Kumpulan Prestasi Sederhana
Prestasi calon berada pada tahap memuaskan. Calon berjaya

menjawab soalan yang memerlukan kemahiran asas tetapi

menghadapi masalah untuk menjawab soalan berasaskan

pembuktian dan soalan KBAT (bukan rutin).

Calon boleh menjawab soalan aras kesukaran rendah dan

sederhana tetapi berhadapan masalah untuk menjawab soalan

aras kesukaran tinggi.

Jawapan yang diberikan menunjukkan pemahaman mereka

tentang kandungan sukatan pelajaran yang telah dipelajari,

tetapi mereka kurang menguasai kemahiran untuk

mengaplikasikan konsep tersebut dalam bahagian yang tertentu.

Calon tidak dapat menjawab dengan baik beberapa soalan seperti

soalan 2(a), 2(b)(i), 3(b)(ii), 6(b) dan 7(b). Sebilangan calon cuai

dalam pengiraan terutama dalam manipulasi algebra. Pengiraan

yang ditunjukkan kurang tepat.

2.2 KUPASAN JAWAPAN BAHAGIAN A

Soalan 1: Sistem Persamaan

Calon dikehendaki mencari tiga nilai pemboleh ubah x, y dan z dengan
menggunakan kaedah penghapusan atau penggantian. Jika menggunakan
kaedah penghapusan, calon perlu menghapuskan satu pemboleh ubah daripada
mana-mana dua persamaan. Seterusnya, calon perlu melakukan proses yang
sama melibatkan persamaan ketiga dan salah satu daripada persamaan yang
telah digunakan melibatkan pemboleh ubah yang sama.

Bagi kaedah penggantian, calon perlu memilih satu pemboleh ubah sebagai
perkara rumus daripada mana-mana persamaan. Seterusnya, calon
menggantikan perkara rumus tersebut dalam dua persamaan yang lain.
Setelah dua persamaan yang melibatkan dua pemboleh ubah yang sama
diperoleh, penyelesaian secara persamaan serentak dijalankan dengan kaedah
penghapusan atau penggantian.

Matematik Tambahan 3472/2 3 Kupasan Mutu Jawapan SPM 2021



3472/2 MATEMATIK TAMBAHAN KERTAS 2

Contoh Jawapan Calon Prestasi Tinggi

Contoh 1:

Dengan menggunakan kaedah penghapusan, calon dapat menghapuskan
pemboleh ubah z daripada persamaan kedua dan ketiga. Seterusnya, calon
melakukan proses yang sama melibatkan persamaan pertama dan ketiga.
Setelah dua persamaan yang melibatkan dua pemboleh ubah yang sama
diperoleh, penyelesaian secara persamaan serentak dijalankan dengan kaedah
penghapusan untuk mencari nilai x, y dan z.

Contoh 2:

Calon ini menggunakan kaedah penggantian dengan menjadikan y daripada
persamaan satu sebagai perkara rumus dan menggantikan nilai y tersebut ke
dalam persamaan dua. Seterusnya, calon menggantikan nilai y tersebut ke dalam
persamaan tiga. Kemudian, calon menjadikan z daripada persamaan dua
sebagai perkara rumus dengan menggunakan kaedah penggantian yang betul
untuk mendapatkan nilai x dan seterusnya nilai y dan z.

Contoh Jawapan Calon Prestasi Sederhana

Calon ini menggunakan kaedah penggantian dengan menjadikan z daripada
persamaan dua sebagai perkara rumus dan seterusnya menggantikan nilai z
tersebut ke dalam persamaan satu. Kemudian, calon menjadikan y sebagai
perkara rumus dan menggantikan nilai tersebut ke dalam persamaan tiga.
Namun, calon melakukan kesilapan dalam operasi seterusnya.

Soalan 2: Indeks, Surd dan Logaritma

Bahagian (a) menghendaki calon untuk menentukan nilai adalah surd
dan memberikan justifikasi. Bagi Bahagian (b)(i), calon dikehendaki membuktikan
rumus bagi penukaran asas logaritma. Bagi Bahagian (b)(ii) pula, calon
dikehendaki menyatakan ungkapan logaritma sebagai logaritma tunggal asas 3.
Calon perlu menukarkan logaritma asas 9 kepada logaritma asas 3
menggunakan rumus bagi penukaran asas logaritma dan seterusnya
menggunakan Hukum Logaritma untuk menjadi logaritma tunggal.

Soalan (a)
Contoh Jawapan Calon Prestasi Tinggi

Contoh 1:

Contoh 2:

Calon dapat menjawab dengan tepat dan memberikan justifikasi yang sesuai.

Soalan (b)(i)

Contoh 1:

Calon dapat menukarkan persamaan dalam bentuk logaritma asas a kepada
bentuk indeks. Kemudian, calon dapat menukarkan semula persamaan dalam
bentuk indeks kepada persamaan dalam bentuk logaritma asas c. Seterusnya,
calon membandingkan nilai x.

Soalan (b)(ii)

Contoh 1:

Calon dapat menukarkan ungkapan logaritma asas 9 kepada logaritma asas 3
dan seterusnya calon menggunakan Hukum Logaritma yang betul sehingga
mendapatkan ungkapan logaritma tunggal.

Contoh Jawapan Calon Prestasi Sederhana

Soalan (b)(ii)
Contoh 1:

Calon dapat menukarkan ungkapan logaritma asas 9 kepada logaritma asas 3.
Namun begitu, calon tidak dapat menggunakan Hukum Logaritma yang betul
untuk membentuk ungkapan logaritma tunggal.

Soalan 3: Fungsi

Soalan (a) menggunakan konsep fungsi gubahan dan fungsi songsang untuk
mendapatkan fungsi g. Soalan (b)(i) menghendaki calon mencari fungsi
gubahan untuk fungsi f. Soalan (b)(ii) menghendaki calon mencari fungsi
gubahan bagi f dan seterusnya membuat generalisasi bagi f n(x).

Contoh Jawapan Calon Prestasi Tinggi

Bagi soalan (a), calon dapat menulis fungsi gubahan gf(x) dengan betul dan
mencari fungsi songsang bagi f (x). Seterusnya dengan menggunakan fungsi
songsang tersebut, calon dapat mencari fungsi g(x). Bagi soalan (b), calon
dapat mencari fungsi gubahan bagi f 2(x), f 3(x) dan seterusnya membuat
generalisasi yang betul bagi f n(x).

Contoh Jawapan Calon Prestasi Sederhana

Calon tidak dapat menyatakan fungsi gubahan gf(x) dan mencari fungsi g(x)
dalam bahagian (a). Calon juga tidak dapat mencari fungsi gubahan f 3(x) untuk
bahagian (b)(ii). Calon hanya mampu menjawab soalan (b)(i), iaitu mencari fungsi
gubahan f 2(x).

Soalan 4: Fungsi Kuadratik

Soalan (a) menghendaki calon mencari nilai k yang terdapat dalam fungsi
kuadratik f (x) = (x - 3)2 + k. Calon perlu menggantikan koordinat (0,5) ke dalam
fungsi kuadratik tersebut. Soalan (b)(i) menghendaki calon mencari nilai m yang
terdapat dalam fungsi kuadratik g(x) = -3x2 + (m - 4) x - 15. Kedua-dua fungsi
kuadratik f(x) dan g(x) mempunyai nilai punca yang sama seperti yang
ditunjukkan dalam Rajah 2. Calon perlu membanding nilai punca, sama ada
menggunakan kaedah penggantian, Hasil Tambah Punca (H.T.P), nilai paksi
simetri atau pembandingan pekali hasil kembangan untuk mencari nilai m.
Soalan (b)(ii) menghendaki calon menggunakan kaedah Penyempurnaan
Kuasa Dua yang lengkap untuk mencari koordinat titik maksimum bagi g(x).

Soalan (a)
Contoh Jawapan Calon Prestasi Tinggi

Calon dapat mengembangkan f (x) = (x - 3)2 + k dan seterusnya menyamakan
nilai pintasan-y dalam Rajah 2 dengan nilai c dalam fungsi kuadratik yang telah
dikembangkan dalam bentuk am.

Contoh Jawapan Calon Prestasi Sederhana

Calon dapat mengembangkan dan seterusnya menyamakan nilai pintasan-y
dalam rajah dengan nilai c dalam fungsi kuadratik namun berlaku kesilapan
dalam pengiraan untuk mencari nilai k.

Soalan (b)(i)

Contoh Jawapan Calon Prestasi Tinggi
Contoh 1:

Calon menggunakan rumus paksi simetri dan menyamakan dengan paksi simetri
fungsi f(x) yang diperoleh daripada punca-punca untuk mencari nilai m.

Contoh 2:

Calon menggunakan kaedah pemfaktoran untuk mendapatkan punca-punca bagi
fungsi f(x) dan menggantikan salah satu nilai punca ke dalam fungsi g(x) untuk
mencari nilai m.

Matematik Tambahan 3472/2 14 Kupasan Mutu Jawapan SPM 2021



3472/2 MATEMATIK TAMBAHAN KERTAS 2

Contoh 3:

Calon melakukan pemfaktoran untuk mendapatkan punca-punca bagi fungsi f(x).
Seterusnya, calon menyamakan hasil tambah punca fungsi f(x) dan fungsi g(x)
untuk mencari nilai m.

Contoh Jawapan Calon Prestasi Sederhana

Calon cuba menggunakan rumus untuk mencari paksi simetri daripada
punca-punca yang diperoleh dan menyamakan dengan paksi simetri fungsi f(x)
tetapi tidak menggunakan rumus dengan lengkap.

Soalan (b) (ii)
Contoh Jawapan Calon Prestasi Tinggi

Calon dapat menggunakan kaedah Penyempurnaan Kuasa Dua yang lengkap
dan betul sehingga bentuk verteks. Seterusnya, calon dapat menulis koordinat
titik maksimum daripada persamaan bentuk verteks yang diperoleh.

Contoh Jawapan Calon Prestasi Sederhana

Calon tidak dapat menggunakan kaedah Penyempurnaan Kuasa Dua yang
lengkap. Calon juga tidak menulis koordinat titik maksimum yang diperoleh
daripada persamaan bentuk verteks.

Soalan 5: Fungsi Trigonometri

Soalan (a) menghendaki calon membuktikan 2kot2Asin2 = 1+kos2A.Calon perlu
menggunakan Identiti dan/atau Rumus Sudut Berganda bagi kos2A untuk
membuktikan persamaan Trigonometri tersebut. Soalan (a)(ii) menghendaki

calon menggunakan untuk mencari sudut rujukan dan seterusnya
menyenaraikan semua sudut yang sepadan dalam julat dalam
sebutan 𝜋. Soalan (b) menghendaki calon melakar graf kosinus dalam julat

dengan amplitud 3, kitaran dan dimoduluskan, seterusnya graf

tersebut mengalami translasi .

Contoh Jawapan Calon Prestasi Tinggi

Soalan (a)

Calon dapat menggunakan Identiti dan Rumus Sudut Berganda dalam kerja-
kerja pembuktian dengan betul.

Contoh Jawapan Calon Prestasi Sederhana

Calon dapat menggunakan Rumus Sudut Berganda dengan betul namun tidak
meneruskan kerja-kerja pembuktian dengan lengkap.

Soalan (a) (ii)
Contoh Jawapan Calon Prestasi Tinggi

Calon dapat menggunakan pembuktian di (a)(i) untuk menyelesaikan persamaan
trigonometri bagi menentukan sudut rujukan dan seterusnya menyenaraikan
semua sudut yang sepadan dalam sebutan 𝜋 dalam julat 0 ≤ A ≤ 2𝜋.

Contoh Jawapan Calon Prestasi Sederhana

Calon dapat menggunakan pembuktian di (a)(i) untuk menyelesaikan persamaan
trigonometri bagi menentukan sudut rujukan namun tidak dapat menyenaraikan
semua sudut yang sepadan dalam sebutan 𝜋 dalam julat 0 ≤ A ≤ 2𝜋.

Soalan (b)
Contoh Jawapan Calon Prestasi Tinggi

Calon dapat melakar graf kosinus dalam julat 0 ≤ A ≤ 2𝜋 dengan amplitud 3,

kitaran dan dimoduluskan, seterusnya mengalami translasi .

Contoh Jawapan Calon Prestasi Sederhana

Calon dapat melakar graf kosinus dalam julat 0 ≤ A ≤ 2𝜋 dengan amplitud 3 dan

kitaran tetapi calon membuat translasi terhadap graf terlebih dahulu,
diikuti dengan pantulan pada paksi-x. Calon sepatutnya membuat pantulan pada

paksi-x terlebih dahulu sebelum membuat translasi .

Soalan 6: Vektor

Soalan (a)(i) dan (a)(ii) menghendaki calon mencari vektor dan dalam𝑂𝑋
→

𝐵𝑌
→

sebutan a dan b dengan menggunakan Hukum Segi Tiga. Soalan (b)
menghendaki calon menulis vektor sebagai atau atau apa-apa𝐵𝑃

→
𝑘𝐵𝑌

→
ℎ𝑃𝑌

→

pemboleh ubah selain daripada 𝞴. Seterusnya, menggunakan Hukum Segi Tiga
vektor dalam sebutan a dan b untuk , atau , calon perlu∆𝐵𝑂𝑃 ∆𝐵𝐴𝑃 ∆𝑂𝑃𝑌
membandingkan pekali bagi a dan b serta menyelesaikan persamaan bagi
mencari nilai pemboleh ubah yang dipilih dan menulis nisbah BP : PY.

Soalan (a)
Contoh Jawapan Calon Prestasi Tinggi

Calon dapat menulis dan menggunakan hukum segi tiga dengan betul untuk
membentuk vektor paduan dan .𝑂𝑋

→
𝐵𝑌

→

Contoh Jawapan Calon Prestasi Sederhana

Calon boleh menulis hukum segi tiga dengan betul tetapi tidak dapat mencari
vektor yang melibatkan nisbah untuk vektor .𝐴𝑌

→

Soalan (b)
Contoh Jawapan Calon Prestasi Tinggi

Calon dapat menulis vektor sebagai dan seterusnya menggunakan𝑌𝑃
→

𝑚𝑌𝐵
→

λ𝑂𝑋
→

hukum segi tiga vektor dalam sebutan a dan b untuk , atau .∆𝐵𝑂𝑃 ∆𝐵𝐴𝑃 ∆𝑂𝑃𝑌
Seterusnya, calon perlu membandingkan pekali bagi a dan b serta
menyelesaikan persamaan untuk mencari nilai m dan 𝞴 serta menulis nisbah BP
: PY.

Contoh Jawapan Calon Prestasi Sederhana

Calon dapat menulis vektor sebagai dan menggunakan hukum segi tiga𝑂𝑃
→

λ𝑂𝑋
→

vektor dalam sebutan a dan b untuk . Seterusnya, calon tidak dapat∆𝐵𝑂𝑃
membandingkan pekali bagi a dan b kerana tidak menulis hubungan dengan𝐵𝑃

→

, maka calon tidak dapat menyelesaikan persamaan untuk mencari nisbah𝑃𝑌
→

BP : PY.

Matematik Tambahan 3472/2 24 Kupasan Mutu Jawapan SPM 2021



3472/2 MATEMATIK TAMBAHAN KERTAS 2

Soalan 7: Pengamiran

Soalan (a) menghendaki calon menggunakan kaedah pengamiran terhadap
fungsi kecerunan dan seterusnya menggantikan koordinat titik (‒2,‒7) ke dalam
hasil kamiran untuk mencari nilai c. Seterusnya, calon perlu menulis persamaan
yang lengkap bagi lengkung. Soalan (b) menghendaki calon menggerakkan
lengkung secara keseluruhannya sebanyak 1 unit ke kiri. Secara langsung,
punca-punca bagi lengkung juga bergerak 1 unit ke kiri. Calon perlu mewujudkan
persamaan lengkung yang baharu dengan menggunakan punca-punca yang
baharu. Seterusnya, calon perlu menggunakan kaedah pengamiran bagi
mendapatkan isi padu janaan, dalam sebutan 𝜋, apabila rantau yang dibatasi
oleh lengkung dan paksi-x dikisarkan 180° pada paksi-y.

Soalan (a)
Contoh Jawapan Calon Prestasi Tinggi

Calon dapat menggunakan konsep kamiran tak tentu fungsi kecerunan untuk
membentuk persamaan lengkung dan menggantikan koordinat titik (‒2,‒7) ke
dalam hasil kamiran untuk mencari nilai c, seterusnya menulis persamaan
lengkung dengan lengkap.

Contoh Jawapan Calon Prestasi Sederhana

Calon dapat menggunakan kaedah pengamiran terhadap fungsi kecerunan
namun hasil kamiran tidak tepat. Seterusnya, calon menggantikan koordinat titik
(‒2,‒7) ke dalam hasil kamiran untuk mencari nilai c tetapi persamaan lengkung
yang diperoleh tidak tepat.

Soalan (b)
Contoh Jawapan Calon Prestasi Tinggi

Calon dapat menggerakkan lengkung secara keseluruhannya sebanyak 1 unit ke
kiri. Secara langsung, punca-punca bagi lengkung juga bergerak 1 unit ke kiri.
Calon dapat membentuk persamaan lengkung yang baharu dengan
menggunakan punca-punca yang baharu. Seterusnya, calon dapat
menggunakan kaedah pengamiran serta menggunakan had yang betul bagi
mendapatkan isi padu janaan, dalam sebutan 𝜋, apabila rantau yang dibatasi
oleh lengkung dan paksi-x dikisarkan 180° pada paksi-y.

Contoh Jawapan Calon Prestasi Sederhana

Calon dapat menggerakkan lengkung secara keseluruhannya sebanyak 1 unit ke
kiri. Secara langsung, punca-punca bagi lengkung juga bergerak 1 unit ke kiri.
Calon dapat membentuk persamaan lengkung yang baharu dengan
menggunakan punca-punca yang baharu. Namun, calon tidak mencari isi padu
janaan dengan sempurna, iaitu calon tidak menulis sebutan 𝜋 seperti diarahkan
dalam soalan.

2.3 CADANGAN DAN SYOR BAHAGIAN A
2.3.1 Calon

(a) Menguasai kemahiran asas matematik seperti operasi asas
yang melibatkan nombor negatif, kemahiran algebra,
menyelesaikan persamaan serentak dan menyelesaikan
persamaan kuadratik.

(b) Memberi sepenuh tumpuan dalam kelas, sentiasa bertanya
dan berbincang dengan guru atau rakan-rakan.

(c) Melakukan latihan yang banyak bagi soalan berbentuk
penyelesaian masalah dan soalan KBAT (Bukan Rutin) serta
memahami dan mengingat langkah-langkah untuk
pembuktian rumus.

(d) Menulis rumus sebelum menggantikan nilai ke dalam rumus.
(e) Mengelak pembundaran pada peringkat awal penyelesaian.

Jawapan mesti diberi dalam bentuk yang paling ringkas.
(f) Menggunakan kalkulator saintifik secara maksimum untuk

membantu pengiraan dan menyemak jawapan bagi
persamaan kuadratik, persamaan serentak, sudut-sudut
dalam radian serta darjah.

(g) Melakar rajah untuk memudahkan pemahaman kehendak
soalan.

(h) Menunjukkan semua langkah kerja yang penting.
(i) Memastikan semua soalan telah dijawab dalam Bahagian A.

2.3.2 Guru
(a) Menguasai isi kandungan, konsep dan kemahiran semua

tajuk Tingkatan 4 dan Tingkatan 5.
(b) Mempelbagaikan kaedah pengajaran dan pembelajaran

bersesuaian dengan PAK21 bagi menarik minat murid dan
melaksanakan Professional Learning Community (PLC) bagi
menghasilkan pembelajaran yang berkesan.

(c) Memastikan murid lemah memahami konsep asas sesuatu
tajuk, menyelesaikan persamaan kuadratik dan kaedah
penyempurnaan kuasa dua dengan langkah yang teratur.

(d) Mendedahkan strategi dan teknik-teknik menjawab soalan
secara berkesan semasa peperiksaan kepada murid.

(e) Memainkan peranan utama untuk memastikan asas-asas
algebra seperti pengembangan dan manipulasi algebra
dikuasai oleh murid khususnya pada tahap menengah
rendah.

(f) Memberi pendedahan dan menerapkan kemahiran menjawab
soalan KBAT (Bukan Rutin) dalam pembelajaran.

(g) Mengenali murid-murid melalui Pentaksiran Bilik Darjah
(PBD) dan analisis item untuk mengetahui tahap kemampuan
mereka. Kenal pasti kelemahan dan jurang murid melalui
dialog prestasi supaya tindakan intervensi dapat dilakukan.

(h) Mengaitkan tajuk dalam Matematik Tambahan dengan
Matematik dan penggunaan dalam kehidupan harian supaya
murid tidak menganggap Matematik Tambahan sukar.

(i) Berhubung dengan ibu bapa murid untuk berbincang
mengenai langkah mengatasi kelemahan murid.

Matematik Tambahan 3472/2 29 Kupasan Mutu Jawapan SPM 2021



3472/2 MATEMATIK TAMBAHAN KERTAS 2

2.4 PRESTASI CALON BAHAGIAN B

2.4.1 Prestasi Keseluruhan
Secara keseluruhannya, prestasi calon adalah pada tahap

sederhana. Calon dapat menunjukkan prestasi yang baik bagi

soalan-soalan rutin seperti tajuk Hukum Linear dan Geometri

Koordinat berbanding dengan tajuk Pembezaan dan Taburan

Kebarangkalian.

2.4.2 PRESTASI MENGIKUT KUMPULAN CALON

Kumpulan Prestasi Tinggi
Prestasi calon berada pada tahap baik. Calon dalam kumpulan ini

boleh menjawab soalan seperti yang dikehendaki. Terdapat calon

yang boleh menjawab semua soalan dalam Bahagian B.

Calon memahami soalan, menggunakan rumus dan kaedah yang

betul, menggunakan konsep yang betul serta dapat

menyelesaikan masalah dengan cara kerja yang tersusun dan

sistematik.

Calon mempunyai pengetahuan yang baik dan kemahiran aplikasi

dalam mata pelajaran Matematik Tambahan berdasarkan kepada

jawapan yang diberikan oleh calon. Jawapan yang diberikan

sesuai dengan kehendak soalan dan jawapan akhir untuk setiap

soalan adalah betul dan selaras dengan skema markah yang

diberikan.

Kumpulan Prestasi Sederhana
Prestasi calon berada pada tahap memuaskan. Calon berjaya

menjawab soalan yang memerlukan kemahiran asas seperti

soalan Hukum Linear dan Geometri Koordinat tetapi menghadapi

masalah untuk menjawab soalan berasaskan aplikasi dan KBAT

dalam tajuk Pembezaan dan Taburan Kebarangkalian.

Calon boleh menjawab soalan aras kesukaran rendah dan

sederhana tetapi berhadapan masalah untuk menjawab soalan

aras kesukaran tinggi. Jawapan yang diberikan menunjukkan

pemahaman mereka tentang kandungan sukatan pelajaran yang

telah dipelajari, tetapi mereka tidak menguasai kemahiran yang

cukup untuk mengaplikasikan konsep tersebut dalam bahagian

yang tertentu seperti membezakan soalan melibatkan kadar dan

perubahan kecil.

Calon tidak dapat menjawab dengan baik beberapa soalan seperti

soalan 8 (b)(c) dan 11 (a)(iii) serta (b). Sebilangan calon cuai

dalam pengiraan mereka terutama di dalam manipulasi algebra.

Pengiraan yang ditunjukkan kurang tepat.

2.5 KUPASAN JAWAPAN BAHAGIAN B
Soalan 8: Pembezaan

Soalan Bahagian (a)(i) menghendaki calon mencari luas PQST dalam sebutan x
dengan menggunakan rumus luas = panjang X lebar.

Soalan Bahagian (a)(ii) menghendaki calon menggunakan konsep pembezaan

untuk mencari nilai x yang sepadan apabila luas adalah maksimum,

dan seterusnya menggunakan nilai x untuk mencari luas maksimum
PQST.

Soalan Bahagian (b) menghendaki calon menggunakan petua rantai

untuk mencari kadar perubahan panjang QS dan
seterusnya mencari panjang QS selepas 3 saat.

Soalan Bahagian (c) menghendaki calon menggunakan rumus

untuk mencari perubahan hampir bagi luas PQST.

Soalan (a)(i) dan (ii)
Contoh Jawapan Calon Prestasi Tinggi

Dalam Bahagian (a)(i) dan (ii), calon dapat menggunakan rumus luas untuk
mencari luas PQST dalam sebutan x dan mencari nilai x yang sepadan apabila

luas adalah maksimum, dan seterusnya menggunakan nilai x
tersebut untuk mencari luas maksimum PQST.

Contoh Jawapan Calon Prestasi Sederhana

Dalam (a)(i) calon dapat mencari luas PQST. Dalam (a)(ii), calon tidak
menggunakan kaedah pembezaan untuk mencari nilai x yang sepadan apabila

luas adalah maksimum, , dan seterusnya tidak dapat mencari luas
maksimum PQST tersebut.

Soalan (b)
Contoh Jawapan Calon Prestasi Tinggi

Calon dapat mencari kadar perubahan panjang QS dengan menggunakan petua

rantai dan seterusnya dapat
mencari panjang QS selepas 3 saat.

Contoh Jawapan Calon Prestasi Sederhana

Calon dapat mencari kadar perubahan panjang QS dengan menggunakan petua

rantai tetapi tidak dapat mencari
panjang QS selepas 3 saat dengan betul.

Soalan (c)
Contoh Jawapan Calon Prestasi Tinggi

Calon dapat menggunakan rumus untuk mencari
perubahan hampir bagi luas PQST.

Contoh Jawapan Calon Prestasi Sederhana

Calon dapat mencari perubahan hampir bagi panjang
tetapi tidak dapat mencari perubahan hampir bagi luas PQST kerana melakukan
kesilapan dalam pembezaan.

Soalan 9: Geometri Koordinat

Soalan (a)(i) menghendaki calon mencari koordinat D dengan menggunakan

rumus pembahagi tembereng, dengan nisbah𝑥, 𝑦( ) =
𝑛𝑥

1
+𝑚𝑥

2

𝑚+𝑛 ,
𝑛𝑦

1
+𝑚𝑦

2

𝑚+𝑛( )
BC:CD = 2:3.

Soalan (a)(ii) menghendaki calon mencari luas segi tiga CDE dengan
menggunakan rumus geometri koordinat dan koordinat D yang diperoleh dalam
(a)(i).

Soalan Bahagian (b)(i) dan (ii) menghendaki calon mencari persamaan lokus P
dengan mencari titik tengah AB (titik M) dan menggunakan rumus PM = AM
@BM (panjang jejari bulatan). Seterusnya, calon dikehendaki menentukan sama
ada lokus P melalui titik C atau tidak.

Soalan (a)
Contoh Jawapan Calon Prestasi Tinggi

Calon dapat mencari titik tengah untuk digunakan sebagai titik pembahagi
tembereng garis bagi mencari koordinat D. Seterusnya, calon dapat mengira luas
segi tiga dengan menggunakan rumus yang betul.

Contoh Jawapan Calon Prestasi Sederhana
Contoh 1:

Calon dapat menggunakan rumus pembahagi tembereng,

dengan nisbah BC:CD = 2:3 tetapi calon melakukan𝑥, 𝑦( ) =
𝑛𝑥

1
+𝑚𝑥

2

𝑚+𝑛 ,
𝑛𝑦

1
+𝑚𝑦

2

𝑚+𝑛( )
kesilapan dalam operasi seterusnya.

Matematik Tambahan 3472/2 39 Kupasan Mutu Jawapan SPM 2021



3472/2 MATEMATIK TAMBAHAN KERTAS 2

Contoh 2:

Calon tidak menunjukkan operasi pendaraban (7x(-2) + 5x7+ 14x(-6))-((-6)x5 +
(-2)x14 + 7x7)] secara terperinci.

Soalan (b)
Contoh Jawapan Calon Prestasi Tinggi

Calon menggunakan koordinat dan rumus jarak yang betul untuk mencari
persamaan lokus. Seterusnya, calon dapat menggantikan koordinat (5,‒2) ke
dalam persamaan lokus dan membuat kesimpulan yang tepat.

Contoh Jawapan Calon Prestasi Sederhana
Contoh 1:

Calon dapat menggunakan rumus jarak AB dengan betul tetapi tidak mencari titik
tengah AB untuk mencari persamaan lokus P. Seterusnya, calon tidak
menggantikan titik C dalam persamaan lokus P.

Soalan 10: Hukum Linear

Soalan (a) menghendaki calon mencari nilai xy dan kemudian memplotkan
titik-titik bagi xy melawan x dengan menggunakan skala yang diberi dan melukis
garis lurus penyuaian terbaik.
Soalan (b)(i) menghendaki calon mencari nilai x dari graf apabila .𝑦2 = 4

𝑥2

Soalan (b)(ii) menghendaki calon mengungkapkan persamaan 𝑦 + ℎ = 𝑘2

𝑥

dalam bentuk linear, . Seterusnya, cari nilai h dengan menggunakan𝑌 = 𝑚𝑋 + 𝑐
kecerunan garis lurus, m dan cari nilai k dengan menggunakan pintasan-y, c.

Contoh Jawapan Calon Prestasi Tinggi
Soalan 10 (a)

Calon dapat memplot semua titik dengan tepat dan melukis garis lurus penyuaian
terbaik.

Soalan 10 (b)

Calon dapat membaca dengan betul daripada graf, nilai x apabila xy = 2. Calon
dapat menulis persamaan linear dengan betul. Seterusnya, calon menggunakan
graf dan persamaan linear tersebut bagi menentukan nilai h dan k dengan tepat.

Contoh Jawapan Calon Prestasi Sederhana
Soalan 10 (a)
Contoh 1:

Calon tidak dapat memplotkan semua titik dengan tepat tetapi dapat melukis
garis lurus penyuaian terbaik menggunakan titik-titik yang telah diplot.

Contoh 2:

Calon dapat memplotkan semua titik dengan tepat tetapi tidak dapat melukis
garis lurus penyuaian terbaik. Hal ini kerana terdapat dua titik yang tidak berada
di atas garis lurus terletak pada sebelah yang sama. Sepatutnya, ciri seimbang
pada garis lurus penyuaian terbaik ialah bilangan titik dan jarak titik di luar garis
adalah seimbang di atas dan bawah garis.

Soalan 10(b)
Contoh 1:

Calon dapat membaca dengan betul daripada graf nilai x apabila xy = 2.
Calon juga dapat menulis persamaan linear dengan betul tetapi tidak dapat
menggunakan graf bagi menentukan nilai h dan k.

Contoh 2:

Calon dapat menulis persamaan linear dengan betul dan mencari nilai k dengan
menggunakan pintasan-y daripada graf tetapi tidak mencari nilai h.

Soalan 11: Taburan Kebarangkalian

Soalan (a)(i) menghendaki calon menggunakan rumus min . Soalan (a)(ii)μ = 𝑛𝑝
menghendaki calon menggunakan rumus dengan n = 6, p𝑃 𝑋 = 𝑟( ) = 𝑛𝐶

𝑟
𝑝𝑟𝑞𝑛−𝑟

= 0.03, q = 0,97 dan r = 2. Soalan (a)(iii) menghendaki calon menggunakan

rumus dengan , dan𝑃 𝑋 = 𝑟( ) = 𝑛𝐶
𝑟
𝑝𝑟𝑞𝑛−𝑟 𝑛 = 10, 𝑝 = 1

3 , 𝑞 = 2
3

mengenal pasti .𝑃 𝑋 > 2( ) = 1 − 𝑃 𝑋 ≤ 2( )

Soalan (b) menghendaki calon menentukan nilai skor z bagi persamaan
kebarangkalian yang diberi untuk mencari nilai k.

Contoh Jawapan Calon Prestasi Tinggi
Soalan (a)(i)

Soalan (a)(ii)

Soalan (a)(iii)

Bagi soalan (a)(i), calon dapat menggunakan rumus min untuk mencari
nilai min.
Bagi soalan (a)(ii), calon dapat menggunakan rumus 𝑃 𝑋 = 𝑟( ) = 𝑛𝐶

𝑟
𝑝𝑟𝑞𝑛−𝑟

dengan dan .𝑛 = 6, 𝑝 = 0. 03, 𝑞 = 0. 97 𝑟 = 2
Bagi soalan (a)(iii), calon dapat menggunakan rumus 𝑃 𝑋 = 𝑟( ) = 𝑛𝐶

𝑟
𝑝𝑟𝑞𝑛−𝑟

dengan , dan mengenal pasti𝑛 = 10, 𝑝 = 1
3 , 𝑞 = 2

3
.𝑃 𝑋 > 2( ) = 1 − 𝑃 𝑋 ≤ 2( )

Contoh Jawapan Calon Prestasi Sederhana
Contoh 1:

Bagi soalan (a)(i), calon salah menggunakan rumus min. Bagi soalan (a)(ii) calon
dapat menggunakan rumus dengan𝑃 𝑋 = 𝑟( ) = 𝑛𝐶

𝑟
𝑝𝑟𝑞𝑛−𝑟

dan .𝑛 = 6, 𝑝 = 0. 03, 𝑞 = 0. 97 𝑟 = 2

Contoh 2:

Calon dapat mengenal pasti tetapi salah𝑃 𝑋 > 2( ) = 1 − 𝑃 𝑋 ≤ 2( )
menggunakan nilai p dan q untuk mencari nilai kebarangkalian yang dikehendaki.

Contoh Jawapan Calon Prestasi Tinggi
Soalan (b)

Calon dapat menggunakan perkaitan yang diberi untuk mencari nilai
kebarangkalian sebenar dan menggunakan nilai z-skor yang betul untuk mencari
nilai k.

Contoh Jawapan Calon Prestasi Sederhana

Contoh 1:

Calon dapat menggunakan perkaitan yang diberi untuk mencari nilai
kebarangkalian sebenar dan menggunakan nilai z-skor yang betul untuk mencari
nilai k. Calon tidak menukar simbol x kepada simbol z dengan betul dalam
ketaksamaan.

Contoh 2:

Calon dapat menggunakan perkaitan yang diberi untuk mencari nilai
kebarangkalian sebenar tetapi tidak dapat mencari nilai z-skor yang betul untuk
mencari nilai k.

2.6 CADANGAN DAN SYOR BAHAGIAN B
2.6.1 Calon

(a) Menguasai kemahiran asas matematik seperti operasi asas
yang melibatkan nombor negatif, kemahiran algebra,
menyelesaikan persamaan serentak dan menyelesaikan
persamaan kuadratik.

(b) Memberi sepenuh tumpuan dalam kelas, sentiasa bertanya
dan berbincang dengan guru atau rakan-rakan.

(c) Membuat latihan yang banyak bagi soalan berbentuk
penyelesaian masalah dan KBAT.

(d) Menulis rumus sebelum menggantikan nilai ke dalam rumus
dan membina jadual sebelum melukis graf untuk Hukum
Linear.

(e) Mengelak pembundaran pada peringkat awal penyelesaian.
Jawapan mesti diberi dalam bentuk yang paling ringkas.

(f) Menggunakan kalkulator saintifik secara maksimum untuk
membantu pengiraan dan menyemak jawapan bagi
persamaan kuadratik, persamaan serentak dan
kebarangkalian untuk tajuk Taburan Kebarangkalian.

(g) Melakar rajah untuk memudahkan pemahaman kehendak
soalan.

(h) Menunjukkan semua langkah kerja yang penting.
(i) Memastikan sekurang-kurangnya 3 soalan telah dijawab

dalam Bahagian B.

2.6.2 Guru
(a) Menguasai isi kandungan, konsep dan kemahiran semua tajuk

Tingkatan 4 dan Tingkatan 5.
(b) Mempelbagaikan kaedah pengajaran dan pembelajaran

bersesuaian dengan PAK21 bagi menarik minat murid dan
melaksanakan Professional Learning Community (PLC) bagi
menghasilkan pembelajaran yang berkesan.

(c) Memastikan murid lemah memahami konsep asas untuk
melukis graf, menyelesaikan persamaan kuadratik dan konsep
dalam pembezaan.

(d) Mendedahkan strategi dan teknik-teknik menjawab soalan
secara berkesan semasa peperiksaan kepada murid.

(e) Memainkan peranan utama untuk memastikan asas-asas
algebra seperti pengembangan dan manipulasi algebra
dikuasai oleh murid pada peringkat menengah rendah.

(f) Memberi pendedahan dan menerapkan kemahiran menjawab
soalan KBAT dalam pembelajaran dan menggalakkan pelajar
berfikir sebelum menyelesaikan masalah yang diberi.

(g) Mengenali murid-muridnya melalui PBD dan analisis item
untuk mengetahui tahap kemampuan mereka. Kenal pasti
kelemahan dan jurang murid melalui dialog prestasi supaya
tindakan intervensi dapat dilakukan.

(h) Mengaitkan tajuk dalam Matematik Tambahan dengan
Matematik dan penggunaan dalam kehidupan harian supaya
murid tidak menganggap Matematik Tambahan sukar.

(i) Berhubung dengan ibu bapa murid untuk berbincang
mengenai langkah mengatasi kelemahan murid.

2.7 PRESTASI CALON BAHAGIAN C

2.7.1 Prestasi Keseluruhan
Keseluruhannya, prestasi calon adalah pada tahap sederhana.

Calon dapat menunjukkan prestasi yang baik bagi soalan-soalan

rutin dan memilih tajuk Nombor Indeks dan Penyelesaian Segi

Tiga daripada tajuk Kinematik Gerakan Linear dan

Pengaturcaraan Linear.

2.7.2 PRESTASI MENGIKUT KUMPULAN

Kumpulan Prestasi Tinggi
Prestasi calon berada pada tahap baik. Kebanyakkan calon

menjawab lebih daripada 2 soalan untuk bahagian ini dan terdapat

juga calon yang menjawab semua soalan untuk bahagian ini.

Calon memahami soalan yang ditanya, menggunakan rumus dan

kaedah yang betul, menggunakan konsep yang betul dan dapat

menyelesaikan masalah dengan cara kerja yang tersusun dan

sistematik.

Calon mempunyai pengetahuan yang baik dan kemahiran aplikasi

dalam mata pelajaran Matematik Tambahan berdasarkan kepada

jawapan yang diberikan oleh calon.

Jawapan yang diberikan sesuai dengan kehendak soalan dan

jawapan akhir untuk setiap soalan adalah tepat, selaras dengan

skema markah yang diberi.

Kumpulan Prestasi Sederhana
Prestasi calon adalah baik. Calon berjaya menjawab 2 soalan

pilihan dalam tajuk Nombor Indeks dan Penyelesaian Segi Tiga.

Calon sederhana tidak dapat menjawab dengan baik dalam

beberapa soalan seperti soalan 12(b)(i), 13(c) dan 15 (c)(ii).

2.8 KUPASAN JAWAPAN BAHAGIAN C

Soalan 12: Kinematik Gerakan Linear

Soalan (a) menghendaki calon membezakan halaju zarah A dan
menyamakannya dengan sifar untuk mencari nilai masa, t, dan seterusnya
menghitung halaju maksimum bagi zarah A tersebut.

Soalan (b)(i) menghendaki calon mencari fungsi sesaran dengan membuat
kamiran halaju bagi zarah A dan zarah B dan seterusnya menentukan nilai masa
apabila zarah A dan zarah B bertemu.

Soalan (b)(ii) menghendaki calon mencari titik pusingan bagi zarah A seterusnya
mencari jumlah jarak yang dilalui zarah A dalam 5 saat pertama.

Soalan (a)
Contoh Jawapan Calon Prestasi Tinggi

Calon dapat membezakan halaju zarah A dan menyamakannya dengan sifar
untuk mencari nilai masa, t, dan seterusnya menghitung halaju maksimum bagi
zarah A tersebut.

Contoh Jawapan Calon Prestasi Sederhana

Calon dapat membezakan halaju zarah A dan menyamakannya dengan sifar
untuk mencari nilai masa, t, sahaja. Calon tidak mencari halaju maksimum
dengan nilai t yang diperoleh.

Matematik Tambahan 3472/2 57 Kupasan Mutu Jawapan SPM 2021



3472/2 MATEMATIK TAMBAHAN KERTAS 2

Soalan (b)
Contoh Jawapan Calon Prestasi Tinggi

Calon dapat mengungkapkan fungsi sesaran dengan menggunakan konsep
kamiran bagi zarah A dan zarah B dan seterusnya dapat menentukan nilai masa
apabila zarah A dan zarah B bertemu dengan menyelesaikan persamaan kubik
dengan betul.

Calon dapat memfaktorkan persamaan kuadratik halaju A untuk menentukan
masa, t, ketika zarah itu berhenti seketika dan menukar arah. Dengan
menggunakan nilai t tersebut sebagai had untuk kamiran, calon dapat
menghitung jumlah jarak yang dilalui oleh zarah A dalam 5 saat yang pertama
dengan tepat.

Contoh Jawapan Calon Prestasi Sederhana
Contoh 1:

Soalan (b)(i), calon dapat mencari sesaran bagi zarah A dan zarah B serta
menyamakan kedua-duanya untuk mencari masa zarah-zarah tersebut bertemu.
Calon tidak menunjukkan pemfaktoran semasa menyelesaikan persamaan kubik
untuk mencari nilai t.

Contoh 2:

Soalan (b)(ii), calon dapat memfaktorkan persamaan kuadratik halaju zarah A
untuk menentukan masa dan menggunakan nilai t untuk mencari sesaran A pada
masa tertentu sahaja. Calon tidak dapat mencari jumlah jarak yang dilalui oleh
zarah A dengan tepat.

Soalan 13: Nombor Indeks

Soalan (a) menghendaki calon menyatakan nilai x apabila harga bahan C
menyusut 20%, dan mencari nilai y iaitu harga Bahan C pada tahun 2018
berdasarkan maklumat yang diberi dalam Jadual 3.

Soalan (b) menghendaki calon menghitung indeks gubahan bagi kos
pembuatan makanan pada tahun 2020 berasaskan tahun 2018.

Soalan (c) menghendaki calon menghitung kos pembuatan pada tahun 2018
dengan peningkatan kos pembuatan sebanyak 40% dari tahun 2020 ke tahun
2021, keuntungan RM5 pada tahun 2021 dan harga jualan RM43.

Soalan (a)
Contoh Jawapan Calon Prestasi Tinggi

Calon dapat menentukan nilai x dengan tepat dan seterusnya menggunakan
rumus indeks harga dengan baik untuk mencari nilai y.

Contoh Jawapan Calon Prestasi Sederhana

Calon dapat menentukan nilai x dengan tepat dan seterusnya menggunakan
rumus indeks harga dengan baik untuk mencari nilai y tetapi calon tidak
memberikan jawapan dalam dua tempat perpuluhan bagi nilai tersebut.

Soalan (b)
Contoh Jawapan Calon Prestasi Tinggi

Bagi soalan (b)(i), calon dapat mencari pemberat bagi bahan B dan seterusnya
menggunakan rumus indeks gubahan dengan betul.

Contoh Jawapan Calon Prestasi Sederhana
Contoh:

Bagi soalan (b)(i), calon dapat mencari pemberat bagi bahan B dan seterusnya
menggunakan rumus indeks gubahan dengan betul tetapi indeks harga bagi
bahan C yang didapati dari (a)(i) tidak tepat.

Contoh 2:

Bagi soalan (b)(i), calon dapat mencari pemberat bagi bahan B dan seterusnya
menggunakan rumus indeks gubahan dengan betul tetapi berlaku kesilapan
semasa pengiraan.

Soalan (c)
Contoh Jawapan Calon Prestasi Tinggi

Calon dapat mencari harga kos pembuatan pada tahun 2021. Seterusnya, calon
menggunakan kos tersebut dan kadar peningkatan untuk mencari kos pada
tahun 2020. Dengan menggunakan kos pada tahun 2020 dan indeks gubahan
2020 berasaskan pada tahun 2018, calon dapat mencari kos pembuatan pada
tahun 2018.

Contoh Jawapan Calon Prestasi Sederhana
Contoh 1:

Calon dapat mencari indeks gubahan pada tahun 2021 berasaskan tahun 2018
dengan menggunakan kadar peningkatan dan juga indeks gubahan pada tahun
2020 berasaskan tahun 2018. Calon tidak menggunakan kos pembuatan tetapi
menggunakan harga jualan pada tahun 2021 untuk mencari kos pembuatan pada
tahun 2018.

Matematik Tambahan 3472/2 65 Kupasan Mutu Jawapan SPM 2021



3472/2 MATEMATIK TAMBAHAN KERTAS 2

Contoh 2:

Calon dapat mencari indeks gubahan pada tahun 2021 berasaskan tahun 2018
dengan menggunakan kadar peningkatan dan juga indeks gubahan pada tahun
2020 berasaskan tahun 2018. Calon tidak menulis jawapan dengan tepat
sehingga dua tempat perpuluhan.

Soalan 14: Penyelesaian Segi Tiga

Soalan (a)(i) menghendaki calon menggunakan rumus untuk1
2 𝑎𝑏 sin 𝑠𝑖𝑛 𝐶 

mencari luas dan luas , seterusnya menyamakan kedua-dua luas∆𝐴𝐵𝐶 ∆𝐵𝐶𝐷
segitiga tersebut untuk mencari dengan keadaan adalah sudut∠𝐵𝐶𝐷 ∠𝐵𝐶𝐷
cakah. Soalan (a)(ii) menghendaki calon untuk mencari panjang AC dengan
menggunakan petua kosinus seterusnya menolak panjang AE untuk
mendapatkan panjang CE. Soalan (a)(iii) menghendaki calon untuk mencari

atau seterusnya mencari panjang BE dengan petua sinus atau∠𝐵𝐴𝐶 ∠𝐵𝐶𝐴
petua kosinus.

Soalan (b)(i) menghendaki calon untuk melakarkan sebuah segi tiga (kes
berambiguiti), A’B’C’.

Soalan (b)(ii) menghendaki calon menyatakan saiz .∠𝐴'𝐵'𝐶'

Soalan (a)
Contoh Jawapan Calon Prestasi Tinggi

Calon dapat menggunakan rumus untuk mencari luas dan1
2 𝑎𝑏 sin 𝑠𝑖𝑛 𝐶 ∆𝐴𝐵𝐶

luas , seterusnya menyamakan kedua-dua luas segitiga tersebut untuk∆𝐵𝐶𝐷
mencari . Calon dapat menyatakan nilai sebagai sudut cakah.∠𝐵𝐶𝐷 ∠𝐵𝐶𝐷
Calon dapat mencari panjang AC dengan menggunakan petua kosinus dan
seterusnya menolak panjang AE untuk mendapatkan panjang CE dengan tepat.
Calon dapat mencari dengan petua sinus dan seterusnya mencari∠𝐵𝐴𝐶
panjang BE dengan Petua Kosinus.

Contoh Jawapan Calon Prestasi Sederhana
Contoh 1:

Calon dapat menggunakan rumus untuk mencari luas dan1
2 𝑎𝑏 sin 𝑠𝑖𝑛 𝐶 ∆𝐴𝐵𝐶

luas dan seterusnya menyamakan kedua-dua luas segitiga tersebut untuk∆𝐵𝐶𝐷
mencari . Calon melakukan kesilapan apabila mencari∠𝐵𝐶𝐷

kerana menganggap adalah dalam sukuan ketiga.∠𝐵𝐶𝐷 = 180° + 27. 91° ∠𝐵𝐶𝐷

Contoh 2:

Calon dapat mencari panjang AC dengan menggunakan petua kosinus dan
seterusnya menolak panjang AE untuk mendapatkan panjang CE tetapi calon
membuat pembundaran awal menyebabkan jawapan akhir tidak tepat.

Contoh 3:

Calon dapat mencari dengan Petua Sinus seterusnya mencari panjang BE∠𝐵𝐶𝐴
dengan petua kosinus tetapi calon melakukan kesilapan pengiraan untuk
mencari panjang BE.

Soalan (b)
Contoh Jawapan Calon Prestasi Tinggi

Calon dapat melakarkan sebuah segi tiga A’B’C’ dan menyatakan saiz ∠𝐴'𝐵'𝐶'
dengan tepat.

Contoh Jawapan Calon Prestasi Sederhana

Contoh 1:

Calon dapat melakarkan sebuah segi tiga A’B’C’ tetapi tidak dapat menyatakan
saiz dengan tepat.∠𝐴'𝐵'𝐶'

Contoh 2:

Calon dapat melakarkan sebuah segi tiga A’B’C’ tetapi calon hanya menyatakan
jenis bukannya saiz.∠𝐴'𝐵'𝐶'

Soalan 15: Pengaturcaraan Linear

Soalan (a) menghendaki calon menulis tiga ketaksamaan melibatkan x dan/
atau y selain daripada dan yang memenuhi setiap kekangan yang𝑥 ≥ 0 𝑦 ≥ 0
dinyatakan.

Soalan (b) menghendaki calon melukis pada kertas graf tiga garis lurus yang
memenuhi persamaan yang dibentuk dan melorek rantau yang memenuhi
ketiga-tiga ketidaksamaan yang dinyatakan dalam (a) mengikut skala yang diberi.

Soalan (c)(i) menghendaki calon menentukan bilangan maksimum murid dari
Kelas B daripada rantau yang dilorek. Soalan (c)(ii) menghendaki calon mencari
titik maksimum dan seterusnya menggantikan koordinat dan daripada titik𝑥 𝑦
maksimum itu ke dalam persamaan dengan keadaan𝑥 𝑎 + 4( ) + 𝑎𝑦 = 400 𝑎
ialah baki bayaran atau dengan keadaan ialah jumlah𝑏𝑥 + 𝑏 − 4( )𝑦 = 400 𝑏
yuran yang perlu dibayar.

Soalan (a)
Contoh Jawapan Calon Prestasi Tinggi

Calon dapat menulis ketaksamaan yang melibatkan dan/atau selain daripada𝑥 𝑦
dan yang memenuhi kekangan yang diberi dengan betul dan𝑥 ≥ 0 𝑦 ≥ 0

sempurna daripada segi simbol ketaksamaan yang digunakan.

Contoh Jawapan Calon Prestasi Sederhana
Contoh 1:

Calon tidak menggunakan simbol ketaksamaan yang tepat bagi ketaksamaan
kedua.

Contoh 2:

Calon tidak dapat menulis ketaksamaan yang memenuhi kekangan kedua.

Soalan (b)
Contoh Jawapan Calon Prestasi Tinggi

Calon dapat melukis semua graf garis lurus yang sempurna mengikut
ketaksamaannya serta melorek rantau yang betul.

Contoh Jawapan Calon Prestasi Sederhana
Contoh 1:

Calon tidak dapat melukis graf garis lurus dengan betul dan𝑦 − 𝑥 = 10
menghasilkan rantau berlorek yang tidak tepat.

Contoh 2:

Calon tidak dapat melukis graf garis lurus dengan betul dan tidak𝑦 − 𝑥 = 10
dapat membezakan penggunaan garisan padu dan garisan putus-putus. Rantau
berlorek yang dihasilkan adalah tidak tepat.

Soalan (c)
Contoh Jawapan Calon Prestasi Tinggi

Calon dapat menyatakan titik maksimum dengan betul dan menggantikan nilai 𝑥
dan ke dalam persamaan dengan keadaan ialah𝑦 𝑏𝑥 + 𝑏 − 4( )𝑦 = 400 𝑏
jumlah yuran perlu dibayar untuk mencari baki bayaran yang perlu dijelaskan.

Contoh Jawapan Calon Prestasi Sederhana

Calon dapat menyatakan titik maksimum dengan betul dan menggantikan nilai
dan ke dalam persamaan dengan keadaan ialah𝑥 𝑦 𝑏𝑥 + 𝑏 − 4( )𝑦 = 400 𝑏

jumlah yuran perlu dibayar untuk mencari baki bayaran yuran. Namun begitu,
calon tidak menolak deposit yuran yang telah dijelaskan.

2.9 CADANGAN DAN SYOR BAHAGIAN C
2.9.1 Calon

(a) Menguasai kemahiran asas matematik seperti operasi asas
yang melibatkan nombor negatif, kemahiran algebra,
menyelesaikan persamaan serentak dan menyelesaikan
persamaan kuadratik.

(b) Memberi sepenuh tumpuan dalam kelas, sentiasa bertanya
dan berbincang dengan guru atau rakan.

(c) Membuat banyak latihan soalan berbentuk penyelesaian
masalah dan KBAT serta cuba menyelesaikan semua soalan
SPM tahun-tahun lepas.

(d) Menulis rumus sebelum menggantikan nilai ke dalam rumus.
(e) Mengelak pembundaran pada peringkat awal penyelesaian.

Jawapan mesti diberi dalam bentuk yang paling ringkas.
(f) Menggunakan kalkulator saintifik secara maksimum untuk

membantu pengiraan dan menyemak jawapan bagi nilai sudut
yang diperoleh serta memastikan nilai yang ditulis mengikut
format yang betul.

(g) Melakar rajah untuk memudahkan pemahaman kehendak
soalan.

(h) Menyediakan jadual atau mencari nilai yang sesuai sebelum
melukis graf serta menjawab mengikut kehendak soalan
seperti mematuhi skala yang diberi.

(i) Menunjukkan semua langkah kerja yang penting.
(j) Menjawab soalan mudah dahulu, pandai mengurus masa,

menyemak jawapan, memastikan semua bahagian soalan
telah dijawab dan mematuhi arahan soalan.

2.9.2 Guru
(a) Menguasai isi kandungan, konsep dan kemahiran semua

tajuk Tingkatan 4 dan Tingkatan 5 merujuk kepada HSP.
(b) Mempelbagaikan kaedah pengajaran dan pembelajaran

bersesuaian dengan PAK21 bagi menarik minat murid dan
melaksanakan Professional Learning Community (PLC) bagi
menghasilkan pembelajaran yang berkesan.

(c) Mendedahkan murid kepada strategi serta teknik-teknik
menjawab soalan yang lengkap, sistematik dan berkesan.

(d) Memainkan peranan utama untuk memastikan asas-asas
algebra seperti pengembangan dan manipulasi algebra
dikuasai oleh murid pada tahap menengah rendah.

(e) Memberi pendedahan dan menerapkan kemahiran menjawab
soalan KBAT dalam pembelajaran.

(f) Mengenali murid-muridnya melalui PBD dan analisis item
untuk mengetahui tahap kemampuan mereka. Kenal pasti
kelemahan dan jurang murid melalui dialog prestasi supaya
tindakan intervensi dapat dilakukan.

(g) Mengaitkan tajuk dalam Matematik Tambahan dengan
Matematik dan penggunaan dalam kehidupan harian supaya
murid tidak menganggap Matematik Tambahan sukar.

(h) Memastikan murid menyiapkan kerja rumah dan disemak bagi
mengetahui kelemahan murid.

(i) Memberi galakan dan motivasi kepada murid.
(j) Berhubung dengan ibu bapa murid untuk berbincang

mengenai langkah mengatasi kelemahan murid.

